TGCh L4 Tystiolaeth Rhag 09

TGCh Lefel 4

Ymhelaethu ar ofynion y dystiolaeth
Mae hyn yn golygu arddangos eich sgiliau wrth:
· ddatblygu strategaeth ar gyfer defnyddio sgiliau TGCh
· monitro eich cynnydd ac addasu eich strategaeth fel y bo angen
· cyflwyno canlyniadau eich gwaith
· gwerthuso eich strategaeth gyffredinol.

Nodiadau
1. Mae pob lefel o’r sgil yn ymgorffori’r lefelau blaenorol ac yn adeiladu arnyn nhw. Rhaid i chi sicrhau felly eich bod yn gyfarwydd â holl ofynion Lefel 3 TGCh, sydd yn ei thro’n ymgorffori gofynion y lefelau is.

2. Rhaid i chi ddarparu tystiolaeth o’ch sgiliau TGCh fel y maen nhw’n cael eu nodi yng ngholofn gyntaf y ddogfen hon ar ymhelaethu. Bydd yn rhaid i’ch tystiolaeth gael ei rhoi yn y dull sy’n cael ei ddisgrifio yn yr ail golofn (‘Gofynion Tystiolaeth’). Er mwyn cyflwyno’r dystiolaeth hon, bydd angen i chi feddu ar y sgiliau sy’n cael eu rhestru yn y drydedd golofn.
3. Mae’r ‘Arweiniad’ yn y bedwaredd golofn yn cefnogi’r gofynion sy’n y tair colofn gyntaf, a’i fwriad yw rhoi cyngor a chymorth i chi a’ch athro/tiwtor/hyfforddwr yn eich gwaith. Mae’n rhoi esboniadau o rai o ofynion y safonau a all fod yn ddefnyddiol wrth i chi ddatblygu eich sgiliau TGCh ar Lefel 4 a chynhyrchu tystiolaeth o’ch gwaith. Nid yw’n rhan orfodol o’r safonau.
4. Mae’r Diffiniadau Gorfodol yn rhoi union ystyr rhai geiriau yn y ddogfen. Rhaid i chi gyfeirio atynt bob amser wrth ddatblygu eich sgiliau, casglu tystiolaeth a pharatoi ar gyfer asesiad.  

5. Gellir defnyddio datganiadau tyst i ategu tystiolaeth ysgrifenedig (ee o drafodaeth), ond rhaid sicrhau nad datganiadau tyst yw’r unig dystiolaeth a gyflwynir gennych.  

Tystiolaeth  

Ar Lefel 4, byddwch yn cael eich asesu trwy bortffolio o dystiolaeth. Defnyddir y term ‘tystiolaeth’ yn y ddogfen hon i gyfeirio at y gwaith y byddwch chi’n ei gynhyrchu ar gyfer yr asesiad terfynol.

Rhaid i’ch tystiolaeth ddangos y prosesau a ddefnyddiwyd gennych i ganfod a disgrifio’r dasg rydych wedi ymgymryd â hi; dewis, mewnbynnu a datblygu gwybodaeth; a datblygu cyflwyniad eich gwaith. Fel rheol bydd y broses ddatblygu’n cynnwys drafftio, adolygu, cywiro, ailddrafftio neu ailfformadu eich gwaith. Felly, bydd y dystiolaeth y byddwch chi’n ei chyflwyno i’w hasesu yn gorfod cynnwys o leiaf un drafft cyflawn â nodiadau, anodiadau, amlygiadau, newidiadau ac ati. Ni fydd eich allbrintiau a’ch cyflwyniadau terfynol ac ati’n ddigon o dystiolaeth ar eu pen eu hunain, er y bydd yn rhaid wrth gwrs iddynt gael eu cynnwys yn eich portffolio.
Gallai tystiolaeth o rai rhannau o’r broses gynnwys datganiad sy’n darparu digon o fanylion ac sydd wedi’i lofnodi gan y sawl a fu’n dyst i’ch gwaith (ee rheolwr, athro, hyfforddwr). Os defnyddir datganiad o’r fath gan dyst, dylid sicrhau tystiolaeth ategol fel rheol ar ffurf eich nodiadau neu’ch cynlluniau, neu dystiolaeth bod eich aseswr wedi trafod manylion y broses â chi.
Rhaid i chi gynhyrchu tystiolaeth sy’n dangos eich bod chi wedi bodloni gofynion TGCh4.1, TGCh4.2 a TGCh4.3 yng nghyd-destun un gweithgaredd.

Gallwch chi gyflwyno eich tystiolaeth mewn fformat electronig, ar ffurf copi caled, neu drwy gyfuniad o’r rhain.

Rhaid cael tystiolaeth i ddangos bod eich gwaith i gyd wedi’i asesu a’i ddilysu, ee rhaid cael cofnodion/nodiadau a ysgrifennwyd gan aseswr cymwys, sy’n cadarnhau mai eich gwaith chi ydyw a’i fod wedi bodloni’r safon ofynnol. 

Pan fo’r safonau’n cyfeirio at ‘wybodaeth’, gall y wybodaeth honno fod ar ffurf testun a/neu ddelweddau a/neu rifau. 

Datganiad mynediad  

Efallai na fydd ymgeiswyr ag anableddau penodol yn gallu dangos eu bod yn gymwys drwy gyflwyno yr holl dystiolaeth yn y dull a nodir.

Ar gyfer yr ymgeiswyr hyn, gellir gwneud addasiadau rhesymol i ofynion y dystiolaeth lle bo hynny’n briodol.  Mewn rhai achosion, mae’n bosib y gellir caniatáu eithrio.  Am fanylion, gweler yr arweiniad i’r safonau.
TGCh4.1 Datblygu strategaeth
	Mae’n rhaid i chi roi tystiolaeth eich bod chi’n medru:
	Gofynion Tystiolaeth
	Er mwyn dangos eich bod chi’n gymwys, mae angen i chi wybod sut i:

	TGCh4.1.1

Datblygu strategaeth ar gyfer defnyddio sgiliau TGCh dros gyfnod estynedig.

	Rhaid i’r dystiolaeth fod yn ysgrifenedig a gall fod mewn amrywiaeth o ffurfiau, gan gynnwys cofnodion allan o gynllun datblygu personol neu ffeil cynnydd, neu gynnig mewn perthynas â phrosiect. 

Rhaid i’r dystiolaeth gynnwys:

· y rhesymau dros ddewis y dulliau dan sylw.

· cyfeiriadau (â nodiadau) at y ffynonellau a ddefnyddiwyd er mwyn ymchwilio i wybodaeth.


	· sefydlu cyfleoedd ar gyfer defnyddio sgiliau TGCh 

· nodi’n eglur y canlyniadau rydych yn gobeithio eu sicrhau
· cynllunio’ch defnydd o sgiliau TGCh dros gyfnod estynedig gan roi ystyriaeth i’r ffactorau a allai effeithio ar eich cynlluniau
· dewis, ar sail ymresymu, y dulliau sy’n sicrhau canlyniadau o’r ansawdd sydd ei angen
· canfod ffynonellau perthnasol o wybodaeth, gan gynnwys pobl a deunydd cyfeiriol, ac ymchwilio i’r wybodaeth sydd ei hangen arnoch.




TGCh4.2  Monitro cynnydd
	Mae’n rhaid i chi roi tystiolaeth eich bod chi’n medru:
	Gofynion Tystiolaeth
	Er mwyn dangos eich bod chi’n gymwys, mae angen i chi wybod sut i:

	TGCh4.2.1

Monitro eich cynnydd ac addasu eich strategaeth, fel y bo angen, er mwyn sicrhau canlyniadau o’r ansawdd sydd ei angen mewn gwaith sy’n cynnwys defnyddio TGCh ar gyfer dau bwrpas cymhleth, gwahanol.

	Gallai’r dystiolaeth o fonitro cynnydd ac addasu strategaeth fod ar ffurf:

· cofnodion ysgrifenedig o fyfyrdodau’r ymgeisydd ynghylch cynnydd y gwaith ac unrhyw adborth a gafwyd
a/neu
· nodiadau ysgrifenedig ynghylch trafodaethau â phobl briodol, a ategir gan ddatganiadau tyst.

Rhaid i’r dystiolaeth ddisgrifio’r dewisiadau a wnaed, y rhesymau drostynt, a barn am eu heffeithiolrwydd.

Rhaid i’r dystiolaeth gynnwys:

· nodiadau ynghylch gwaith cynllunio
· o leiaf un drafft, â thystiolaeth o waith gwirio
· cyfeiriadau llawn at yr holl ffynonellau a ddefnyddiwyd. 


	· baratoi a defnyddio TGCh er mwyn cynorthwyo â: 

· chwilio am, gwerthuso a dewis gwybodaeth yn effeithlon 

· archwilio gwahanol lwybrau ymholi 

· datblygu a chyfnewid gwybodaeth berthnasol at eich pwrpas 

· olrhain gwybodaeth newydd, gan gynnwys integreiddio testun, delwedd a rhif 

· monitro eich defnydd o sgiliau TGCh ac adfyfyrio’n feirniadol arnyn nhw, gan gynnwys: 

· cael adborth gan eraill
· nodi’r dewisiadau a wnaed a barnu pa mor effeithiol oedden nhw 

· addasu eich strategaeth fel y bo angen er mwyn goresgyn anawsterau a chynhyrchu canlyniadau o’r ansawdd sydd ei angen. 




TGCh4.3 Cyflwyno canlyniadau a gwerthuso strategaeth
	Mae’n rhaid i chi roi tystiolaeth eich bod chi’n medru:
	Gofynion Tystiolaeth
	Er mwyn dangos eich bod chi’n gymwys, mae angen i chi wybod sut i:

	TGCh4.3.1

Cyflwyno canlyniadau eich gwaith.

	Gellir cyflwyno’r dystiolaeth yn electronig, ar ffurf copi caled, ar ffurf cyflwyniad llafar, neu drwy gyfuniad o’r rhain.

Os caiff unrhyw ran o’r dystiolaeth ei chyflwyno ar lafar:

· Rhaid i’r dystiolaeth gynnwys nodiadau’r ymgeisydd wrth iddo baratoi ar gyfer y cyflwyniad.

· Rhaid cael tystiolaeth ychwanegol a allai fod ar ffurf:

· clipiau sain/clipiau gweledol o’r cyflwyniad
a/neu
· ddatganiadau tyst.

· Gall yr ymgeisydd ddefnyddio nodiadau bras i’w gynorthwyo, ond rhaid iddo beidio â’u darllen yn uchel.

Rhaid i’r aseswyr chwilio am:

· fynegiant clir
· defnydd priodol o eirfa
· defnydd o amrywiaeth o dechnegau llafar a gweledol a thechnegau eraill
· tystiolaeth bod y cyflwyniad wedi’i strwythuro’n dda a’i fod yn cynnwys enghreifftiau a oedd yn berthnasol i’r gynulleidfa
· tystiolaeth bod y gynulleidfa wedi ymateb yn briodol.


	· ddatblygu strwythur ar gyfer cyflwyno’ch gwaith, gan integreiddio gwahanol fathau o wybodaeth er mwyn sicrhau cysondeb yn y modd mae testun, rhifau a delweddau yn ymddangos 

· defnyddio barn pobl eraill wrth fireinio’r cynnwys a’r diwyg 

· cyflwyno gwybodaeth mewn dull effeithiol, gan ddefnyddio fformat ac arddull sy’n addas i’ch pwrpas, pwnc a chynulleidfa, a sicrhau: 

· ei bod yn gywir o ran cynnwys a chonfensiynau 

· ei bod yn gwneud synnwyr  



	ICT4.3.2

Gwerthuso effeithiolrwydd eich strategaeth, a nodi ffyrdd o ddatblygu eich sgiliau rhif ymhellach.

	Rhaid i’r dystiolaeth fod yn ysgrifenedig, ond gellir ei hategu gan drafodaeth a recordiwyd â pherson priodol.

	· gwerthuso effeithiolrwydd eich strategaeth, gan nodi’r ffactorau oedd wedi dylanwadu ar y canlyniadau 

· nodi ffyrdd o ddatblygu eich sgiliau TGCh ymhellach. 

